
TAFLEN BENDERFYNIAD CABINET
CYNGOR GWYNEDD

Dyddiad y Cyfarfod o’r Cabinet: 17 Rhagfyr 2019

Dyddiad y bydd y penderfyniad yn dod i rym ac y gweithredir 
arno, oni bai bo’r penderfyniad yn cael ei alw i mewn yn unol ag 
adran 7.25 o Gyfansoddiad Cyngor Gwynedd

3 Ionawr 2020

PWNC

Eitem 6:CYMERADWYO CYFLWYNIAD ENWEBIAD TREFTADAETH Y BYD TIRLUN 
LLECHI GOGLEDD ORLLEWIN CYMRU I UNESCO

PENDERFYNIAD

Penderfynwyd i:
 Gydnabod yr adborth yn dilyn yr ymgynghoriad cyhoeddus ar Gynllun Rheoli Safle 

Treftadaeth Byd Tirlun Lechi Gogledd Cymru
 Cydnabod yr addasiadau perthnasol sydd wedi eu gwneud i gynnwys y Cynllun 

Rheoli a’r Enwebiad Unesco mewn ymateb i’r ymgynghoriad;
 Cymeradwyo cyflwyno Enwebiad Llawn Safle Treftadaeth Byd Tirlun Lechi Gogledd 

Orllewin Cymru i Adran Ddigidol, Diwylliant, Cyfryngau a Chwaraeon Llywodraeth 
Cymru a Chanolfan Treftadaeth Byd Unesco ym Mharis er ystyriaeth y Pwyllgor 
Treftadaeth Byd.

RHESYMAU DROS Y PENDERFYNIAD

Cyhoeddodd Gweinidog Llywodraeth Cymru, Michael Ellis AS, ym mis Hydref 2018 mai 
enwebiad Tirlun Llechi Gogledd Orllewin Cymru fyddai’r enwebiad Treftadaeth Byd nesaf i 
gael ei gyflwyno gan y Llywodraeth er ystyriaeth UNESCO. 

Bydd y cais yn cael ei gyflwyno yn Ionawr 2020 yn dilyn cymeradwyaeth y Cabinet.

DATGANIADAU O FUDDIANT PERSONOL AC UNRHYW OLLYNGIADAU 
PERTHNASOL A GANIATAWYD GAN Y PWYLLGOR SAFONAU

Ni dderbyniwyd unrhyw ddatganiadau o fuddiant personol na gollyngiadau perthnasol.

UNRHYW YMGYNGHORIADAU A GYNHALIWYD CYN GWNEUD Y PENDERFYNIAD

Ymgynghorwyd â’r Swyddogion Statudol am eu barn, sydd wedi eu cynnwys yn yr 
adroddiad.

Eitem 7:CYFRANIAD CYLLID GAN GYNGOR GWYNEDD I ELUSEN AMGUEDDFA 
LLOYD GEORGE

PENDERFYNIAD

I gyfrannu £27,000 o’r Gronfa Drawsffurfio i Elusen Amgueddfa Lloyd George ar gyfer 
2020-21 er mwyn caniatáu mwy o amser i’r Ymddiriedolwyr ystyried modelau gorau ar 
gyfer y dyfodol. 

RHESYMAU DROS Y PENDERFYNIAD

Yn dilyn ymgynghoriad Her Gwynedd penderfynodd y Cyngor na fyddai’n rhedeg 
Amgueddfa Lloyd George o 1 Ebrill 2017. Yn dilyn y penderfyniad cyhoeddodd Canghellor 
Llywodraeth Prydain y byddai’r bwlch ariannol yn cael ei gyfarch gan Lywodraeth Prydain 
am 3 blynedd.

Yn dilyn y cyfnod o dair blynedd nid oes datrysiad parhaol wedi ei gytuno ac felly 
gofynnwyd am yr arian o’r Gronfa Drawsffurfio er mwyn caniatáu mwy o amser i ystyried y 
modelau gorau ar gyfer y dyfodol. 

Eitem 8:CYNIGION ARBEDION A CHYLLIDEB Y CYNGOR

PENDERFYNIAD

Ein bod yn derbyn y wybodaeth ddiweddaraf a gafwyd gan yr Adran Gyllid am yr hyn y 
mae’r setliad yn ei olygu, ac at ddibenion ymgynghori gyda’n cyd aelodau yn y gweithdai 
yn Ionawr, ein bod yn ymwrthod rhag defnyddio’r arbedion yn y bedair rhes isaf yn y tabl 
ym mharagraff 13, ond y dylid defnyddio’r rhai sy’n gynwysedig yn llinell gyntaf y tabl 
(gwerth £1.06m) er mwyn cwrdd ag elfen o’r galwadau ychwanegol sydd arnom ac er 
mwyn i ni fedru ystyried cynnydd Treth Gyngor sy’n fwy rhesymol.         

RHESYMAU DROS Y PENDERFYNIAD

Ym mis Gorffennaf eleni bu i’r Cabinet ystyried adroddiad a oedd yn ceisio darogan y 
sefyllfa ariannol y buasai’r cyngor yn ei wynebu yn 2020/21. Penderfynodd y Cabinet ar 
strategaeth o gynllunio i gwrdd â bwlch o £2m drwy rannu’r swm ymysg yr holl adrannau.

Bu i’r holl adrannau gynnig eu harbedion a bu i’r Pwyllgorau Craffu perthnasol eu herio.

Yn dilyn derbyn y Setliad Drafft, sydd yn ymddangos ar hyn o bryd yn ddigonol i gwrdd â 
chwyddiant, roedd angen i’r Cabinet benderfynu ar y cynigion arbedion a adnabuwyd at 
ddibenion cynllunio’r gyllideb ar gyfer 2020/21.

Eitem 9:YMATEB CYNGOR GWYNEDD I BIL LLYWODRAETH LEOL AC ETHOLIADAU

PENDERFYNIAD

Cymeradwywyd yr ymateb drafft a baratowyd ar ran y Cyngor i’r ymgynghoriad ar Bil 
Llywodraethol Lleol ac Etholiadau (Cymru) - Tachwedd 2019 er ei gyflwyno i’r Cyngor 
Llawn am gymeradwyaeth ar 19 Rhagfyr 2019.

RHESYMAU DROS Y PENDERFYNIAD

Mae angen i’r Cyngor benderfynu ar ymateb i ymgynghoriad gan Bwyllgor Cydraddoldeb, 
Llywodraeth Leol a Chymunedau y Cynulliad ynglŷn a’r Bil.   Mae’r penderfyniad yn  
sicrhau fod y Cabinet yn cytuno i gynnwys ymateb drafft  i’r bil i’w gyflwyno i’r Cyngor 
Llawn am gymeradwyaeth..

DATGANIADAU O FUDDIANT PERSONOL AC UNRHYW OLLYNGIADAU 
PERTHNASOL A GANIATAWYD GAN Y PWYLLGOR SAFONAU

Ni dderbyniwyd unrhyw ddatganiadau o fuddiant personol na gollyngiadau perthnasol. 

Eitem 10:LLYTHYR BLYNYDDOL YR OMBWDSMON 2018/19

PENDERFYNIAD

Derbyniwyd Llythyr Blynyddol Ombwdsmon Gwasanaethau Cyhoeddus Cymru 2018/19

RHESYMAU DROS Y PENDERFYNIAD

Mae’n ofyniad gan Ombwdsmon Gwasanaethau Cyhoeddus Cymru i gyflwyno’r Llythyr 
Blynyddol i’r Cabinet i gynorthwyo aelodau i graffu ar berfformiad y Cyngor.

